



"AGAT CREDIT" MMT AJ Bosh direktori Anton Pavlovich Dmitriyevning 
korrupsiyaga qarshi kurash haqidagi murojaati
Hurmatli MMT AJ jamoasi!

Sizlarga eng muhim mavzu — kompaniyamizda korrupsiyaga qarshi kurashish haqida murojaat qilmoqchiman. Korrupsiya nafaqat tashkilotimiz obro‘siga, balki mijozlarimiz va ta’sischilarimizning moliyaviy farovonligiga, tashkilotning barqarorligi va rivojlanishiga ham tahdid soladi. Korrupsiya moliyaviy resurslardan samarali foydalanishga to‘sqinlik qiladi, raqobatbardoshlikni pasaytiradi va taraqqiyot yo‘lidagi ochiq to‘siq hisoblanadi.
Korrupsiyaga qarshi kurashish — korporativ siyosatimizning ajralmas qismi va jamiyat hamda davlat oldidagi majburiyatimizdir. Biz faqat halol va ochiq munosabatlar orqali xizmat ko‘rsatish sifatining yuqori standartlariga erishish va xizmatlarimizning ishonchliligini ta’minlash mumkinligiga qat’iy ishonamiz.
Kompaniyamizda halollik, shaffoflik va mas’uliyat tamoyillariga amal qilamiz. Bizningcha, har bir xodim o‘z vazifasini vijdonan bajarishi va axloqiy me’yorlarga qat’iy rioya qilishi lozim.
Siyosatimizning muhim tarkibiy qismi korrupsiya ko‘rinishlariga nisbatan murosasiz munosabatda bo‘lishdir. Birgalikda barcha ishtirokchilar uchun xavfsiz va ishonchli muhit yaratamiz. Barchangizni hushyor bo‘lishga, korrupsiyaviy xavf-xatarlarni keltirib chiqarishi mumkin bo‘lgan vaziyatlarga yo‘l qo‘ymaslikka va har qanday qonunbuzarlik holatlari haqida faol xabar berishga chaqiraman.
Shuni ta’kidlash joizki, har bir aniqlangan ehtimoliy korrupsiyaviy huquqbuzarlik holati yuzasidan xizmat tekshiruvlari o‘tkaziladi va xodimlarimizning lavozim (korrupsiya) huquqbuzarliklarini sodir etishga aloqadorligi tekshiriladi. Xodimimizning bunday holatlarga aloqadorligi tasdiqlansa yoki shubha tug‘ilsa, to‘plangan barcha materiallar huquqni muhofaza qilish organlariga yuboriladi.
Xususan, 2024-2025 yillar davomida aniqlangan korrupsiya holatlari bo‘yicha xodimlarimizga nisbatan bir nechta xizmat tekshiruvlari o‘tkazildi. Ushbu tekshiruvlar natijasida bir qator xodimlarga intizomiy jazo choralari qo‘llanildi, jumladan, ular bilan tuzilgan mehnat shartnomalari bekor qilindi. Bundan tashqari, tekshiruv natijalari bo‘yicha to‘plangan materiallar qonuniy qaror qabul qilish uchun huquqni muhofaza qiluvchi organlarga yuborildi. Farg‘ona viloyati IIBga taqdim etilgan materiallar asosida Jinoyat kodeksining 168-moddasi (firibgarlik) va 228-moddasi (hujjatlarni qalbakilashtirish) bo‘yicha 5 ta jinoyat ishi qo‘zg‘atilib, dastlabki tergov harakatlari olib borilmoqda (shu jumladan bizning xodimlarimizga nisbatan).
 Hurmatli hamkasblar! Yuqoridagilarni inobatga olgan holda, sizdan kundalik faoliyatingizda qonuniylikka, Aksiyadorlik jamiyati me’yoriy hujjatlari talablariga rioya qilishingizni, shubhali shaxslarning da’vatlariga uchmasligingizni so‘raymiz. Manfaatlar to‘qnashuvi yoki rahbariyatning korrupsion harakatlari bilan bog‘liq vaziyatlar yuzaga kelganda, mavjud aloqa kanallari orqali korporativ xavfsizlik xizmatiga murojaat qilishingizni iltimos qilamiz.
Faqat birgalikdagi sa’y-harakatlarimiz orqali kompaniyamizning halol va shaffof faoliyatini ta’minlay olamiz, uning obro‘sini mustahkamlaymiz va rivojlanishiga hissa qo‘shamiz.
Ishonchingiz va birgalikdagi sa’y-harakatlarimiz bilan ishimizni halol, shaffof va samarali qilishimizga bo‘lgan ishonchingiz uchun sizga minnatdorchilik bildiraman.

Agar "AGAT CREDIT" aksiyadorlik jamiyati xodimlari tomonidan sodir etilgan korrupsiyaviy xatti-harakatlar to‘g‘risida ma’lumotga ega bo‘lsangiz, bu haqda quyidagi aloqa kanallari:

- u.karimjanovich@аgatcredit.com elektron pochta manzili; 
- Facebook ijtimoiy tarmog‘idagi rasmiy sahifamiz  – https://www.facebook.com/ao.agatcredit
- yagona call-markaz – +998 (71) 205-80-20 raqami, yoki
- qisqa raqam — 1420 orqali xabar berishingiz mumkin.




